
ETXEKOTXE GARAIRAKO PAUTAK

Ikastola gure haurrentzako aldaketa handia da eta badakigu familientzat ere prozesu zaila
eta berria dela. Garai honetan garrantzitsua izaten da konfiantza izatea, espazioan, bertan
dauden helduengan eta batez ere gure haurrengan.

Zer egin dezakegu itkastolara joan aurretik?

Denboraz esnatu eta lasai ibili

Saiatu goiz atsegina izaten eta ondo gosaltzen.

Ikastolari eta hezitzaileei buruz modu positiboan hitz egin (behintzat haurrekin
gauden bitartean)

Haurrak ikusten badu bere familiarrak konfiantza duela lasaiago egongo da, nahi
gabe haurrei dena transmititzen zaie.

Haurrarekin gertatuko denari buruz hitz egin eta bertan zer aurkituko duen kontatu,
adibidez; ikastolara joango zara, bertan anderenoekin geratuko zara, jolasten
zaudenean ni lanerajoango naiz, jantokian bazkalduko duzu, lo egingo duzu eta gero
amama etorriko da zure bila...

Zer egin bertan gaudenean? Helduaren jarrera

v

Lasai egon eta haurraren beharrak asetu bere esplorazioa edo jolasa oztopatu gabe.
Haurrak ikastola bere kabuz ezagutu behar du eta horretarako bakoitzak bere
erritmoa izango du.

Haurrak jolastu ahal izateko bere beharrak asetuta egon behar dira. Atxikimendua
eta esplorazioa ez dira batera aktibatzen. Besoak behar izango ditu bere
atxikimendua asetzeko eta horrela jolasteko prest egoteko eta hori da helburua.
Hasieran familiarraren besoak izango direnak geroago anderefioarenak bihurtzea.
Zaila bada ere haurrari esploratzen utzi behar zaio eta heldua ikusle soil bat izaten
saiatu behar da, horrela anderenioak hutsune hori betetzeko aukera izango du.
Haurra lasai dagoela ikusten badugu utzi jolasten. Saiatu bere arreta ez deitzen, ezta
gainontzeko haurrena ere ez. Gure haurrek ikusten badute beste haurrekin gaudela
jolasteko gogoa jaitsiko zaio eta atxikimendu beharra piztuko zaio berriro.

Ez egin konparaketarik haur bakoitzak bere denbora behar du eta egoera behartzeak
ez dio lagunduko. Lasai egon , prozesuan konfiantza izan eta haurraren emozioak
balidatu.

Haurraren bila bueltatzerakoan pozik eta esaldi positiboekin jaso eta irakaslearekin
hitz egiten hasi baino lehenago haurra agurtu. Ekiditu esaldi negatiboak ( ze zikin
zauden, ez duzu ezer jan, ez duzu lorik egin...)

v' Bere gurasoekin atxikimendu segurua eraiki duten haurrek, normalean denbora

gehiago behar dute baina gerora erraztasun handiagoa dute beste pertsonekin
lotura seguruak sortzeko

Ez kezkatu, horrelako gauzak gertatzea normala da:

Aldaketa handia da eta haurrak errutina bat bthurtuko dela konturatzen dira, horrek bere
bizitzari buelta handia ematen dio.

Horregatik normala da gorabeherak edo jarrera desberdinak egotea.

Gurasoei arreta gehiago eskatzea, besoetan egon nahi izatea eta gurasoengandik
urrundu nahi ez izatea.

Gutxiago jatea edo elikatze momentuetan desberdintasunak egotea.

Gauez gehiagotan esnatzea edo txarto lo egitea

Etxetik ateratzeko momentua konplikatzea : ezkutatzea, arropak eranstea,
orgatxoan nahi ez izatea,...

Haserrealdi gehiago izatea edo gaixotzea.

Lehen onartzen zituen pertsonak orain ez onartzea.

Konfidantza izan, prozesu bakoitzak bere denbora behar du. Etapa berri honi errespetuz
eta maitasunez aurrera egingo dugu.

Eta etxean... nola lagundu ibilbide honetan?

Haurrari ahalik eta ondoen etxekotzen laguntzeko, hezitzaileekiko komunikazioan
dago sekretua.

Behin ikastolako ordutegiak ezagututa etxean ere lo-kuluxka orduetan eta
bazkaltzeko orduetan hurbilketa txikiak egin, pixkanakako doikuntzak eginez,
adibidez; atzeratu edo aurreratu siestak 10-15 minutu, beti ere erritmo biologikoak
errespetatzen

Errutina sendoak garrantzitsuak dira, eguneko hainbeste aldaketaren aurrean
behar duen segurtasuna ematen diote.

Atxikimendu-objektua : mantatxo bat edo etxean lo egiteko erabiltzen den “doudou”
bat eraman dezakete edo familiako usainak lagunduko dio ingurune berri batean
loak hartzen.



